
2024ستمبر 20ايوئننگ گو جری نيو ز بليٹن مو رخہ     
*************                 

يوه آکا شوانی جموں ہے  عبدالرحمنتے محمد اکرم چودهری تيں خبر سُنو۔ پہلاں خاص خاص  
 خبر۔ 

*************                 
تا ريخ نانہہ ہون آلا دوجا مرحلہ گا چناؤ  واسطے مہم مانہہ تيزی   25۔   اس مہينہ  غی  1٭

بی  مہم چلا  آرہی ہے۔ بڑی  سيا سی  پا رٹياں گا ليڈر يوٹی  مانہہ بکه بکه حصاں مانہہ انتخا
 رہيا ہيں۔ 

۔  چناوی  منظم سويپ غے تحت مرکزی زير انتظام علا قہ  مانہہ سرگرمياں  گو سلسلو  2٭
 منعقد کيو جا رہيو ہے۔ 

سواليہ   2024۔   مرکزی  تحقيقاتی  بيورو يعنی سی  بی آئی غی طرفوں نيٹ گريجويشن  3٭
ملزمان غے خلاف دوجی فردِ جپرم داخل کرائی گئی ہے۔ 6پرچہ ليک معاملہ  مانہہ   

۔   عالمی مالياتی  کا روائی با رے ٹاسک فورس ايف اے ٹی ايف  غی  طرفوں  کہيو گيو  4٭ 
ہے جے  بهارت نانہہ جموں کشمير مانہہ آئی ايس آئی ايس تے القاعده غی  طرفوں  للکار  

 ہيں۔
*************                 

 خبراں غی تفصيل نال پہلا ں  عبدالرحمن۔
Election 2nd Phase 

جموں کشمير مانہہ اسمبلی  انتخابات غا  با قی دوجا تے تيجا مرحلہ  غا تنا ظر مانہہ جس   
ستمبر  اور پہلی اکتوبر نانہہ ووٹ کہليا جا ئيں گا۔ مرکزی وزيرداخلہ امت شاه    25واسطے 

تے وزير دفاع راجناته سنگه پا رٹی  امُيداراں گا حق مانہہ لوکاں نانہہ راغب  کرن با رے   
ستمبر نانہہ جموں صوبہ غو  دورو کر رہيا ہيں۔ آکاشوانی جموں غا نامہ نگا   21اک با ر فرِ  

ستمبر نانہہ ضلع پونچه غا   23ر نے  دسيو ہے جے کا نگريس ليڈر راہلُ گا ندهی غو وی  
سرنکوٹ سب ڈويژن غو دورو کرن غو پروگرام  ہے۔ مرکزی  وزير داخلہ  امت شاه  اج شام  

تے انُ غو  اکهنور،نو شہراه،راجو ری  تهنہ منڈی، مينڈهر تے سرنکوٹ   جموں پجُيں گا   
مانہہ عوامی ريلياں سنگ خطاب کريں گا ۔ اسے  طرح وزير دفاع راجناته سنگه  سُندر بنی،  

آر ايس پو ره، ادُهم پو ر  تے پونچه مانہہ عوامی  ريلياں سنگ خطاب کريں گا۔  مرکزی   
وزير  جے پی نڈاّ جموں مشرق مانہہ اک روڈ شو منعقد کر ينگا۔ تے دوجی طرف کا نگريس  

ستمبر نانہہ جموں  پجُيں  گا  تے وے    23ليڈر و  پا رٹی  غا سٹار مہم باز راہلُ گا ندهی 
سُرنکوٹ علا قہ  مانہہ لوکاں سنگ خطاب کرينگا۔ سابقہ  ريا ست   مانہہ ان اہم انتخابات غا  
تناظر مانہہ بی  جے پی تے کا نگريس دوہاں  گا ليڈر جموں کشمير مانہہ واضع ريلی کڈ رہيا  

ہيں۔ وزير اعظم  جناب نريندرمودی نے کل سرينگر  تے کٹڑه غو دورو لايو تے انُہاں نے اس  
موقع ور لوکاں  سنگ خطاب کرتاں واں اِت وسيع تر ترقی تے خاندانی سيا ست گا خاتمہ غو  

ستمبر نانہہ    18مرحلاں مانہہ کروايا جا رہيا  اسمبلی  چناؤ غو پہلو مرحلو   3وعدو کيو۔ 
اسمبلی  حلقاں مانہہ   24ضلعاں مانہہ پهيليا واه 7منعقد ہوؤ۔ جس غے تحت يوٹی  غا 

  25مرحلاں غے تحت  2فيصد ووٹينگ ہو ئی ہے۔ دوجا   61مجموعی  طو ر ريکارڈ زبردست 
اکتوبر نانہہ کی جا   8ستمبر تے پہلی اکتوبر نانہہ ووٹ کہليا جا ئيں گا۔ اور ووٹاں  غی گنتی 

 ئے گی۔ 



*************                 
SVEEP Samba 

ضلع  انتظاميہ سانبہ نے آن آلا چناؤ غے مدِ نظر گراں موہر گڑه مانہہ ووٹر بيداری با رے   
اک خصوصی تقريب غو احتمام کيو۔ اس پروگرام مانہہ ووٹراں غی تعليم تے چناوی شرکت با  

  1رے  دسيو گيو۔ تے مقامی بولی مانہہ گانا وغيره پيش کيا گيا۔ جس غو مقصد ووٹراں نانہہ 
نانہہ ووٹ کہلن با رے دسنو تهو۔ اسمبلی  چناؤ مانہہ بده چڑه غے شرکت   2024اکتوبر 

نانہہ يقينی بنان  ور توجہ مرکوز کرن غی کوشش غا حصہ گا طو ر ور ضلع چناوی افسر  
 راجيش شرما نے  اس  طرح کہيو۔۔۔ با ئٹ۔۔۔ 

*************                 
DEO Poonch 

ضلع پونچه مانہہ گهر گهر ووٹينگ با رے زبردست جو ش ديکهيو جا رہيو ہے۔ جس مانہہ   
فيصد اہل ووٹراں نے اپنا حقِ رائے ديہی غو  استعمال کيو ہے۔ ضلع  چناوی    5عشاريہ  98

افسر پونچه وِکاس کُنڈل نے   تصديق کی ہے کہ ووٹراں غی مصروفيت رائے دہندگان غی  
لگن نانہہ اجُاگر کرے۔ خاص طور ور بزرگ تے معزور افراد جنہاں نانہہ کہر تيں  ووٹ کہلن  

غو موقعو دتو گيو ۔ گهر گهر ووٹينگ غو سلسلو وسيع تر کو شش غو حصو ہے۔ چناؤ  
کميشن غی  طرفوں  اک جامع تے قابلِ رسائی انتخابی  عمل نانہہ يقينی بنان غو عمل ہے۔  

واں ضلع چنا وی افسر نے اس طرح کہيو۔۔۔ با   آکاشوانی غا  خبراں آلا شعبہ سنگ گل کرتاں
 ئٹ۔۔

*************                 
CBI NEET Chargeshet 

سواليہ پر   2024مرکزی  تحقيقاتی  بيو رو يعنی  سی  بی  آئی غی  طرفوں نيٹ گريجويشن  
ملزمان غے خلاف پٹنہ مانہہ سی بی آئی غی  نامزد عدالت    6چہ ليک و چوری  معاملہ مانہہ 

مانہہ دوجو فرد جُرم داخل کرايو گيو ہے۔ ياه فردِ جُرم انڈين پينل کوڈ غی  بکه بکه شِکاں   
تے   420پروسو توڑن آلو جُرم،شِک   409،شِک 109بی، شِک 120جس طرح کی شِک 

غا قوانين غے تحت داخل کرائی گئی ہے۔ اس  غے علا وه  انسداد رشوت خوری    380شِک
غی  بکه بکه  سيکشناں غے تحت وی  آو آئيسس اسکول غا  پر نسپل ڈاکٹر   1988قانون

يو گيو تهو  تے وائس پرنسپل محمد  امتياز  احسان الحق جنہاں نانہہ سيٹی  کو رڈنيٹر مقرر ک
امتحانات منعقد کروان با رے اين ٹی  اے   غی    2024عالم جنہاں نانہہ نيٹ گريجويشن 

طرفوں  سينئر سُپر ٹينڈينٹ تعينات کيو گيو تهو  غے خلاف وی  جُرم لايا گيا ہيں۔ ياه  دوجو  
فردِ جُرم ملزمان بلديو کمار، الياس چِنٹو، سنی کمار،ڈاکٹر احسان الُحق،محمد  امتياز عالم تے  
ہزاری  باغ غا اک مقامی صحافی جمالدين تے امن کمار سنگه غے خلاف پيش کی گئی ہے۔  

ملزمان غے خلاف پہلی فردِ    13اس تيں  پہلاں اس  سال پہلی اگست نانہہ سی  بی آئی نے  
  48جُرم داخل کرائی تهی۔ واضع ره  جے  نيٹ پيپر ليک معاملہ  مانہہ اس  ويلے تک کُل 

مئی نانہہ اس  معاملہ مانہہ اقتصادی جرائمی يونٹ    5افراد نانہہ گرفتار کيو گيو ہے۔ اس  سال 
ای  او يو غی  طرفوں  پتو لگن ور اس معاملہ  مانہہ ايف آئی آر لا ئی گئی تهی۔   

*************                 
Jatinder Singh & Congress 

وزير اعظم  گا دفتر مانہہ مرکزی  وزير مملکت ڈاکٹر جتندر سنگه نے  بی  جے پی گا  قومی   
جنرل سيکريٹری  ترون چُگ غے ہمراه  اج راجو ری   غو دورو کر غے ضلع راجو ری     

غا  پيڑی  علا قہ   مانہہ اک چناوی  ريلی  سنگ خطاب  کيو ہے تے بدُهل  تيں  بی  جے  غا  



امُيد وار ذلفقار علی غا حق مانہہ مہم  چلائی۔ لوکاں غی  بڑی تعداد نے  اس  ريلی مانہہ  
شرکت کی۔ اس  موقعہ و ر بولتاں واں ڈاکٹر جتندر سنگه نے کہيو جے حکومت سماج گا تمام  
طبقاں سنگ مساوی سلوک کرے۔ انُہاں نے  کہيو جے  بی  جے پی غا اقتدار مانہہ آن صورت  

ياحت نانہہ باہدو دتو جا ئے گو۔ کلُ ہند پيسہ  وارانہ کا نگريس  مانہہ اس علا قہ  مانہہ س
ستمبر   25بارے جموں کشمير يونٹ غا سربراه  سنجے سپرو نے  کہيو ہے جے 

نانہہ”ڈوگری  دهام“ عنوان  سنگ  اک ميٹنگ منعقد وے  گی۔ جس  مانہہ کا نگريس ليڈر  
راہلُ گاندهی  پيشہ واراں سنگ مليں غا  تے جموں کشمير مانہہ انُ غے سامنے للکاراں با  

رے  تبادلہ خيال کرينگا۔ انُہاں غو کہنو ہے جے  پيشہ  واراں  غی طرفوں  اقتصادی 
ترقی،روز گا ری مواقع، صنعتی  للکار جدت تے تعاون  بارے   تبا دلہ خيال کرن غو موقعو  

 وی  حاصل وے  گو۔ 
*************                 

SMVD Consituency 
  25جموں کشمير مانہہ چل رہيا  اسمبلی  انتخابات غا دوجا مرحلہ  غے تحت اس مہينہ  غی    

ضلعاں مانہہ پهيليا   3تا ريخ نانہہ پولينگ وے گی ۔ اس مرحلہ  غے تحت جموں صوبہ غا  
تا    25سيٹياں ور ووٹ  کہليا جا ئيں گا۔ اس مہينہ  غی   26اسمبلی  حلقاں سميت  11واه 

ريخ نانہہ ہی ماتا ويشنو ديوی اسمبلی  حلقہ   مانہہ  وی   ووٹ کہليا جا ئيں گا۔ جہيڑو حلقو  
حد بندی  تيں  بعد وجود مانہہ آيو ہے۔ تے پہلاں يوه علا قہ  ريا سی اسمبلی  حلقہ  غو حصو  

مرد    61سو  6ہزار  29را ئے دہندگان ہيں۔ جس مانہہ   6سو   5ہزار 56تهو۔ اس  حلقہ  مانہہ
پولينگ مرکز قائم کيا گيا واه ہيں۔   90خواتين  ووٹر ہيں۔ حلقہ  مانہہ  46 سو 8ہزار  26تے 

ر  اتُ  طو  معزور اں با رے   پولينگ سٹيشن وی  ہيں۔ حتمی  2سبز تے  2گلابی، 1جن مانہہ 
امُيد وار ہيں۔ اتُ نيشنل کا نفرنس کا نگريس اتهاد غا سانجها امُيد وار   7چناوی  ميدان مانہہ 

ہيں  بهوپيندر سنگه، بی جے پی غا  امُيد وار ہيں  بلديوراج شرما، پی ڈی پی غا امُيد وار ہيں  
پر تاپ  کرشن شرما اور  اتُوں  آزاد امُيد وار ہيں  جُگل کشور، بنسی  لال،راج کمار تے شام   
سنگه، اتُ پرُ امن چناؤ کران  گا مقصد سنگ  تمام تر حفاظتی   و دوجا انتظامات کر رکهيا گيا  

 واه ہيں۔ 
*************                 

 يہ خبر تم آکاشوانی  جموں تيں سُن  رہيا ہيں خبراں  غا با قی  حصہ نال محمد اکرم۔ 
FATF  Report 

عالمی  مالياتی  کا روائياں با رے  ٹاسک فورس ايف اے  ٹی  ايف غی  تازه ترين   پيش   
کش مانہہ اس گل ور لو کہلی گئی کہ بهارت مانہہ دہشت گردی  غا سب تيں اہم خطرات  

اسلامک سٹيٹ تے القاعده تيں  وابستہ گروپاں سنگ ہيں۔ خاص طو ر ور جموں کشمير تے  
اس غا گردو نواں رپورٹ غے مطابق يہ انتہا پسند گروپ ديگر انتہا پسند تحريکاں غے سنگ  

مِل غے کم کر رہيا ہيں۔ پيرس مانہہ قائم ايف اے  ٹی ايف نے  تسليم کيو کہ بهارت نانہہ  
تيں بعد دہشت گردی غو سامنو ہے تے کئی طرح غا  خطرات غو سامنو کر رہيو ہے۔  1947  

*************                 
PM US Visit 

روزه دوره  ور جا رہيا    3ستمبر تک امريکہ غا  23ستمبر تيں  21وزير اعظم نريندرمو دی   
ہيں۔ اپنا دوره غے دوران وے ڈيلا وئير، ولينگٹن مانہہ کواڈ ليڈراں غی چوتهی سالانہ سربراه  
کا نفرنس مانہہ شرکت کريں گا۔ اس کانفرنس غی ميزبانی امريکہ غا صدر جو بائيڈن کرينگا۔  

ستمبر   22مانہہ اگلی کواڈ کا نفرنس غی ميزبانی بهارت کرے گو۔ نيويارک مانہہ  2025سال 



  23نانہہ وزير اعظم جناب نريندرمودی بهارتيہ برادری غا اک اجتما ع  سنگ خطاب کرينگا۔ 
ستمبر نانہہ وزير اعظم مو دی نيو يا رک مانہہ اقوام متحده  جنرل اسمبلی  مانہہ مستقبل آلا  

خطاب کرينگا۔ اس اجلا س غو عنوان ہے ”بہتر پلک با رے کثير الجہتی حل“   اجلا س سنگ
اس چوٹی غی  کا نفرنس مانہہ بڑی  تعداد مانہہ عالمی  ليڈراں غی شموليت متو قع ہے۔ اس  

اجلاس غے اک پا سے وزير اعظم مو دی بہت سارا عالمی ليڈراں سنگ دو طرفہ ميٹنگ  
کرينگا۔ تے دو طرفہ آپسی مفاد آلا معاملات ور تبادلہ خيال کرينگا۔ اپنا دوره غے دوران وزير  

اعظم جناب نريندرمو دی معروف امريکی کمپنياں غا سی  ای اوز سنگ وی  با ت چيت  
کرينگا۔ تانجے جديديت، اوليت مقدار شما ره، سيمی  کنڈيکٹر تے  حيا تيا تی  ميدان مانہہ  

 دوہاں مُلکاں  بشکا ر وسيع تال ميل نانہہ مزيد مضبوط بنايو جا ئے۔ 
*************                 
Nifty Surge 

گهريلو بينچ ما رک اکيويٹی انڈسٹريز سنسکس تے نفٹی نے  ريکارڈ توڑيو ہے۔ امريکی    
فيڈرل ريزرو غی  طرفوں  شرح سود مانہہ کمی  گا فيصلہ تيں بعد بازار مانہہ اج درميانی   

ور تهو۔ 700ہزار  25پوانٹس گا اجافہ سنگ  287تجا رت ہو ئی۔ آخری  اطلا عات آن تک   
************* 

 اس غے نال ہی خبراں غو يوه بليٹن ختم ہوؤ۔ 


